
 

 

ᑐᓴᕋᔅᓴᐅᑦᑕᐅᑎᒋᔪᖅ 

 

ᑐᓴᕋᔅᓴᖅ 
 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᐃᕐᓯᕗᑦ ᓴᖅᑭᖅᑕᐅᓂᖏᓐᓂᒃ 2014-15ᒥ 

ᐊᕐᕌᒍᑕᒫᕐᓯᐅᑏᑦ ᐅᓂᒃᑳᖏᑦ  
 
(ᐃᖃᓗᐃᑦ, ᓄᓇᕗᑦ, ᐅᑐᐱᕆ 6, 2015) – ᐊᖏᔪᖅᑳᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ (ᑲᑐᔾᔨᖃᑎᒌᖏᑦ), 

ᐸᐅᓗᓯ ᐊᕿᐊᕈᖅ ᓴᖅᑭᑎᑦᑎᖅᑲᐅᔪᖅ ᑲᑐᔾᔨᖃᑎᒌᖏᑕ 2014-15ᒥ ᐊᕐᕌᒍᑕᒫᕐᓯᐅᑎᓂᑦ ᐅᓂᒃᑳᖏᓐᓂᒃ 

ᑲᑎᒪᕕᔾᔪᐊᕐᓂᖓᓐᓂ ᐅᓪᓗᒥ.  

 

''ᐊᓕᐊᓇᒍᓱᓪᓚᕆᑦᑐᖓ ᖁᕕᐊᓱᓪᓚᕆᑦᑐᖓᓗ ᓴᖅᑭᑎᖅᑲᐅᔭᒃᑲ ᐊᕐᕌᒍᑕᒫᕐᓯᐅᑏᑦ ᐅᓂᒃᑳᑦ. ᑐᑭᓯᓪᓚᕆᑦᑐᖓ 

ᑐᓴᖃᑦᑕᓚᐅᕋᒪ ᓄᓇᓕᓐᓂᑦ ᓇᒥᓕᒫᖅ ᕿᑭᖅᑕᓂ ᑲᑐᔾᔨᖃᑎᒌᒃᑯᒡᒎᖅ ᑐᑭᓯᐅᒪᔾᔪᑎᔅᓴᓂᑦ ᖃᐅᔨᒃᑲᐃᙱᓗᐊᖃᑦᑕᕐᖓᑕ 

ᓄᓇᑖᖃᑕᐅᓯᒪᔪᓄᑦ. ᑲᑐᔾᔨᖃᑎᒌᖏᑦ ᐱᒋᔭᐅᒻᒪᑕ ᕿᑭᖅᑕᓂ ᓄᓇᓕᓐᓂᑦ ᓄᓇᑖᖃᑕᐅᓯᒪᔪᓄᑦ ᐊᒻᒪᓗ 

ᐊᕐᕌᒍᑕᒫᕐᓯᐅᑏᑦ ᐅᓂᒃᑳᑦ ᐊᖅᑯᑕᐅᒃᑲᓂᙳᓱᒻᒪᑕ ᑲᑐᔾᔨᖃᑎᒌᖏᓐᓄᑦ ᑐᑭᓯᐅᒪᑎᑦᑎᑎᐊᒃᑲᓐᓂᕈᑕᐅᓗᑎᒃ 

ᑲᑐᔾᔨᖃᑎᒌᒃᑯᓐᓄᑦ ᓄᓇᑖᖃᑕᐅᓯᒪᔪᓄᑦ ᐃᑲᔫᑎᒋᕙᑦᑕᖏᑕ ᐊᒻᒪᓗ ᐃᖅᑲᓇᐃᔮᕆᕙᑦᑕᖏᑕ ᒥᔅᓵᓄᑦ 

ᑲᑐᔾᔨᖃᑎᒌᖏᓐᓂ” ᐅᖃᖅᑐᖅ ᐸᐅᓗᓯ ᐊᕿᐊᕈᖅ.  

 

ᑐᑭᓯᐅᒪᔾᔪᑎᔅᓴᓪᓗᐊᑕᐃᑦ ᑲᑐᔾᔨᖃᑎᒌᖏᑕ ᐊᕐᕌᒍᑕᒫᕐᓯᐅᑎᓂᑦ ᐅᓂᒃᑳᖏᓐᓂ ᐅᑯᐊᖑᒻᒪᑕ: ᐃᖅᑲᓇᐃᔮᕆᓚᐅᖅᑕᖏᑦ 

ᑲᑐᔾᔨᖃᑎᒌᖏᑕ ᐊᓪᓚᕝᕕᖏᓐᓂ ᐊᒻᒪᓗ ᑎᒥᖁᑎᖏᓐᓂ ᑲᑐᔾᔨᖃᑎᒌᖑᔪᓂᑦ ᑲᑐᔾᔨᖃᑎᒌᒃᑯᑦ; ᑕᑯᖅᑯᔾᔨᒍᑎᖏᑦ 

ᑐᑭᓯᐅᒪᔾᔪᑕᐅᓪᓗᐊᑕᕐᓂᐊᖅᑐᑦ ᑲᑐᔾᔨᖃᑎᒌᖏᑕ ᐃᖅᑲᓇᐃᔭᖅᑎᖏᓐᓂᒃ. ᖁᕕᐊᓲᑎᖃᖅᑐᑎᒃ ᑲᑐᔾᔨᖃᑎᒌᖏᑦ 40ᓂᑦ 

ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖃᕐᓂᖏᓐᓂᒃ, ᐊᕐᕌᒍᑕᒫᕐᓯᐅᑏᑦ ᐅᓂᒃᑳᖏᑦ 40ᓂᑦ ᐊᕐᕌᒍᓂᑦ ᐊᕐᕌᒍᑎᒍᑦ 

ᐱᓕᕆᓯᒪᓂᖏᓐᓂᒃ, ᐅᔾᔨᓇᕐᓯᑎᑦᑎᒋᐊᕐᓯᒪᓪᓗᑎᒃ ᐃᓚᖏᓐᓂᒃ ᐃᖅᑲᓇᐃᔮᕆᓪᓗᐊᑕᕐᓯᒪᔭᖏᓐᓂᒃ ᑲᑐᔾᔨᖃᑎᒌᖏᑕ 

1975ᒥᓂᑦ. ᐊᕐᕌᒍᑕᒫᕐᓯᐅᑏᑦ ᐅᓂᒃᑳᑦ ᐊᔾᔨᙳᐊᖅᑕᖃᐅᕐᒥᔪᖅ ᐅᐊᑦᑎᐊᕈ ᓯᕗᓕᖅᑎᒋᖃᑦᑕᕐᓯᒪᔭᖏᓐᓂᒃ.   

 

ᐊᕐᕌᒍᑕᒫᕐᓯᐅᑏᑦ ᐅᓂᒃᑳᑦ ᐊᑐᐃᓐᓇᐃᑦ ᑲᑐᔾᔨᖃᑎᒌᖏᑕ ᐃᑭᐊᖅᑭᕕᖓᓐᓂ ᐅᕙᓂ www.qia.ca. ᖃᐅᔨᒋᐊᕋᔅᓴᐅᒻᒥᔪᖅ 

ᐊᖅᑯᑎᖓ ᓇᕿᓪᓗᒍ ᐊᕐᕌᒍᑕᒫᕐᓯᐅᑎᓄᑦ ᐅᓂᒃᑳᓄᑦ ᕙᐃᔅᐳᒃᑯᑦ ᑐᐃᑐᒃᑯᓪᓗ ᑐᓴᐅᒪᖃᑦᑕᐅᑎᒍᑕᐅᕙᑦᑐᑎᒍᑦ. 

ᐸᐃᑉᐹᓪᓕ ᓇᓕᖅᑲᖏᑦ ᐱᔭᔅᓴᐅᓪᓗᑎᒃ ᐊᓪᓚᕝᕕᖓᓐᓂ ᓄᓇᓖᑦ ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᖓᓐᓂ. 

 

ᑐᑭᓯᒋᐊᕈᒪᒍᔅᓯ ᑐᑭᓯᒋᐊᒃᑲᓂᕐᕕᔅᓴᖅ, ᐅᖄᓚᓗᓯ ᑲᑐᔾᔨᖃᑎᒌᒃᑯᓐᓄᑦ ᐅᕗᖓ 1.800.667.2742 ᑎᑎᕋᕐᓗᓯᓘᓐᓃᑦ 

ᐃᕐᖐᓈᖅᑕᐅᑎᒃᑯᑦ info@qia.ca  

 

ᐱᔾᔪᑎᒋᓪᓗᒋᑦ ᑲᑐᔾᔨᖃᑎᒌᖏᑦ, ᐅᖃᓕᒫᑦᑎᐊᖁᓇᖅᑯᓯ ᐊᒻᒪᓗ ᖁᕕᐊᓱᖃᑎᒋᕙᔅᓯ 40ᓂᑦ ᐊᕐᕌᒍᓂᑦ 

ᓇᓪᓕᐅᓂᕐᓯᐅᕐᓂᖃᖅᑎᓪᓗᒋᑦ!  

### 

 

 

ᑐᓴᕋᔅᓴᐃᑦ ᒥᔅᓵᓄᑦ ᑐᑭᓯᒋᐊᕐᕕᔅᓴᖅ: 

ᒨᑦ ᕘᑐᕌᓐᑦ 

ᐊᖏᔪᖅᑳᖅ ᑐᓴᐅᒪᖃᑦᑕᐅᑎᓂᕐᒧᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 

1.867.975.8413 

mbertrand@qia.ca 


